ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԱՊՐԻԼԻ 15–Ի N 643 – Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
Սույն որոշման նախագծի ընդունումը պայմանավորված է՝ «Հայաստանի Հանրապետության կառավարության 2021 թվականի ապրիլի 15–ի N 643 – Լ որոշման նախաբանում և հավելվածում փոփոխություններ կատարելու, և որոշման հավելվածում ներառված միջոցառումների կատարումն ապահովելու հանգամանքով՝ ՀՀ կրթության, գիտության, մշակույթի և սպորտի նախարարության 2020թ. դրամաշնորհային մշակութային ծրագրերի «Հայաստանի Հանրապետության մարզերում երիտասարդների ինքնազարգացման, սոցիալական ձեռներեցության, մշակութային-ժամանացային միջավայրերի ապահովման, նորարարական կենտրոնների ձևավորման նախագծեր և միջոցառումներ» անվանակարգում հաղթող ճանաչված «ԳՈՒՐԲԱՆ» Մշակույթի կենտրոն, «ԳՈՒՐԲԱՆ» Փառատոն և «ՀԶՈՐԱՑԻ՛Ր, ՀԶՈՐԱՑՐՈՒ» ծրագրերի բովանդակային բաղադրիչների արդյունավետության բարելավման նպատակով:
2021 թվականի ապրիլի 15–ի N 643– Լ որոշման և միջոցառումների իրականացման նպատակն է՝ ապահովել կրթական, մշակութային, տեղեկատվական իրադարձությունների (դասընթացներ, հանդիպումներ, սեմինարներ, համերգներ, ցուցադրություններ և այլն) իրականացումը, նպաստել մարզին բնորոշ կրթական և մշակութային բովանդակության գործարկմանը, բարձրացնել քաղաքացիական գիտակցության, մասնակցայնության, արտահայտման պատրաստվածությունը, աջակցել միջմարզային կապերի ամրապնդմանն ու զարգացմանը, նպաստել պատանիների և երիտասարդների զարգացման այլընտրանքային ձևաչափերի ստեղծմանը և գործարկմանը, նպաստել երիտասարդների մասնագիտական կողմնորոշմանը:
           2. Ընթացիկ իրավիճակը և խնդիրները.
Հիմք ընդունելով Հայաստանի Հանրապետության «Մշակութային օրենսդրության հիմունքների մասին» օրենքի 20-րդ հոդվածը՝ պետության գործունեությունը մշակույթի ոլորտում և 21-րդ հոդվածը՝ Հայաստանի Հանրապետության կառավարության իրավասությունները մշակույթի ոլորտում, ինչպես նաև ՀՀ կրթության, գիտության, մշակույթի և սպորտի նախարարության 2020թ. դրամաշնորհային մշակութային ծրագրերի իրականացման արդյունքում հաղթող ճանաչված նախագծերի կատարման ապահովումը՝ «Հայաստանի Հանրապետության կառավարության 2021 թվականի ապրիլի 15–ի N 643 – Լ որոշման համաձայն նախատեսվում է Հայաստանի Հանրապետության մարզերում երիտասարդների ինքնազարգացման, սոցիալական ձեռներեցության, մշակութային-ժամանացային միջավայրերի ապահովման, նորարարական կենտրոնների ձևավորման միջոցառումների իրականացումը: Հայաստանի Հանրապետության կառավարության 2021 թվականի ապրիլի 15–ի N 643 – Լ որոշման հավելվածում ներառված «ԳՈՒՐԲԱՆ» Մշակույթի կենտրոն, «ԳՈՒՐԲԱՆ» Փառատոն և «ՀԶՈՐԱՑԻ՛Ր, ՀԶՈՐԱՑՐՈՒ» միջոցառումների բովանդակային բաղադրիչների արդյունավետության բարելավման նպատակով անհրաժեշտ է փոփոխել հավելվածի 2-րդ և 3-րդ միջոցառումների 3-րդ կետի 3.6 ենթակետի 3-րդ սյունակում ներառված ցուցանիշները:
        3. Կարգավորման նպատակը և բնույթը.
	Հայաստանի Հանրապետության կառավարության 2021 թվականի ապրիլի 15–ի N 643 – Լ որոշման համաձայն իրականացվող Հայաստանի Հանրապետության մարզերում երիտասարդների ինքնազարգացման, սոցիալական ձեռներեցության, մշակութային-ժամանացային միջավայրերի ապահովման, նորարարական կենտրոնների ձևավորման միջոցառումների պատշաճ կատարման և արդյունավետ իրականացման նպատակով առաջարկվում է՝ Հայաստանի Հանրապետության կառավարության 2021 թվականի ապրիլի 15–ի N 643 – Լ որոշման նախաբանում կատարել փոփոխություն, ներառելով՝ ««Մշակութային օրենսդրության հիմունքների մասին» Հայաստանի Հանրապետության օրենքի 21-րդ հոդվածը՝ Հայաստանի Հանրապետության կառավարության իրավասությունները մշակույթի ոլորտում» և որոշման հավելվածում կատարել՝ 2-րդ և 3-րդ միջոցառումների 3-րդ կետի 3.6 ենթակետի 3-րդ սյունակում նշված ցուցանիշների փոփոխություն:
         4. Նախագծի մշակման գործընթացում ներգրավված ինստիտուտները և անձինք
        Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. Իրավական ակտի կիրարկման դեպքում ակնկալվող արդյունքը.
«Մշակութային օրենսդրության հիմունքների մասին» Հայաստանի Հանրապետության օրենքի 20-րդ և 21-րդ հոդվածներից բխող՝ «Հայաստանի Հանրապետության կառավարության 2021 թվականի ապրիլի 15–ի N 643 – Լ որոշման հավելվածի 2-րդ միջոցառման («ԳՈՒՐԲԱՆ» Մշակույթի կենտրոն, «ԳՈՒՐԲԱՆ» Փառատոն) 3-րդ կետի 3.6 ենթակետի 3-րդ սյունակում ներառված փոփոխությունները միտված են ծրագրի իրականացման հեռանկարային արդյունքների ապահովմանը: Մշակույթի կենտրոնի ստեղծումը նոր հնարավություններ կընձեռի նմանօրինակ միջոցառումների արդյունավետ իրականացման, միջազգային համագործակցության ընդլայնման, արվեստագետների փոխանակման, ստեղծարար միջավայրի կայուն ձևավորման համար, ինչպես նաև կնպաստի բազմամշակութային միջոցառումների հստակ պլանավորրմանը և ՀՀ Շիրակի մարզում մշակութային երկխոսության խթանմանը:
Հավելվածի 3-րդ միջոցառման (ՀԶՈՐԱՑԻ՛Ր, ՀԶՈՐԱՑՐՈՒ) 3-րդ կետի 3.6 ենթակետի 3-րդ սյունակում ներառված փոփոխությունները միտված են մասնագիտական վերապատրաստման գործնական բաղադրիչի արդյունավետության բարձրացմանը: Մշակութային-սոցիալական ձեռնակատիրության, վաճառքի իրականացման, մարքեթինգի, անձնային բրենդավորման թեմաներին ավելացվել է հայ մշակույթի հիմունքների դասավանդումը: 2020 թ-ին ծրագրով նախատեսված առցանց հարթակի ձևավորման բաղադրիչը փոխարինվել է գործնական դասընթացներով, որն է՛լ ավելի արդյունավետ է դարձնում միջոցառումը՝ մասնագիտական գիտելիքների ձեռքբերման, դրանց գործնական կիրառման, համատեղ ծրագրերի մշակման տեսանկյունից, ինչպես նաև նախատեսվում է մշակութային երիտասարդական կենտրոնի կահավորման և ներքին հարդարման աշխատանքների իրականացում, որը ուղղված է ծրագրի հեռանկարային արդյունքների ապահովմանը, ՀՀ Արմավիրի մարզում երիտասարդների կարողությունների զարգացմանը, մշակութային և կրթական ժամանցի կազմակերպմանը։
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2021 թվականի ապրիլի 15–ի N 643 – Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


8. Այլ տեղեկություններ.
Չկան:

